
Зы гм аш повіч  С .В., Д зя м еш к а  J1.A. (Мінск)

ДА ГІСТОРЫІ ПАДРЫХТОЎК1 СПЕЦЫЯЛІСТАЎ  
ВЫШЭЙШАЙ КВАЛІФІКАЦЫІ Ў ГАЛ1НЕ 

БІБЛІЯТЭЧНАЙ СПРАВЫ Ў БЕЛАРУСІ

У далёкім 1944 г., калі Беларусь была вызвалена ад нямецка- 
фашысцкіх захопнікаў і ляжала ў руінах, кіраўніцтва краіны было 
заклапочана не толькі аднаўленнем эканомікі, але і інтэлектуаль- 
ным, культурным, духоўным развіццём народа. Так з ’явілася ідэя 
аб неабходнасці падрыхтоўкі бібліятэкараў-бібліёграфаў вышэй- 
шай кваліфікацыі, а практычнай рэалізацыяй гэтай ідэі стала 
адкрыццё пры М інскім педагагічным інстытуце (цяпер Беларускі 
дзяржаўны педагагічны універсітэт імя М. Танка) бібліятэчнага 
факультэта і адначасова кафедры бібліятэказнаўства (з 2003 г. -  
кафедра менеджменту інфармацыйна-дакументнай сферы). Мена-

віта кафедра бібліятэказнаўства і з ’явілася заснавальніцай вышэй- 
шай бібліятэчнай адукацыі ў Рэспубліцы Беларусь.

Прааналізаваўшы доўгі шлях станаўлення і развіцця кафедры, 
у яе гісторыі можна вылучыць некалькі этапаў:

1. Арганізацыя і першапачатковае станаўленне, звязанае з раз- 
віццём бібліятэчнай справы і адукацыі ў краіне (1944-1960 гг.).

2. Паступовае развіццё, вызначанае павелічэннем колькасці 
штатных выкладчыкаў і вылучэннем з яе складу кафедры біблія- 
графіі (1961-1974 гг.).

3. Рэты Згапйі звязаны з новым статусам кафедры ў сувязі з 
адкрыццём Мінскага інстытута культуры, перайменаванага затым 
у Беларускі дзяржаўны універсітэт культуры і мастацтваў, фармі- 
раваннем асноўнага складу выкладчыкаў-навукоўцаў, ростам 
патрабаванняў да бібліятэчнай прафесіі (1975-2003 гг.).

4. Перайменаванне кафедры бібліятэказнаўства ў кафедру ме
неджменту інфармацыйна-дакументнай сферы у сувязі з рэаргані- 
заныяй бібліятэчнага факультэта ў факультэт інфармацыйна-даку- 
ментных камунікацый і адкрыццём у падрыхтоўцы бібліятэчных 
кадраў новых спецыялізацый (з 2003 г.).

Кожны з гэтых этапаў адзначаны пэўнымі пошукамі і дасяг- 
неннямі і характарызуе паступовы шлях развіцця кафедры, непа- 
рыўна звязаны з трансфармацыяй грамадства.

Узначаліў кафедру і кіраваў ёю на працягу амаль дзесяці га- 
доў (1944-1952 гг.) выдатны бібліятэказнаўца і бібліёграф, дырэк- 
тар Дзяржаўнай бібліятэкі БССР імя У.І. Леніна (цяпер Нацыя- 
нальная бібліятэка Беларусі (НББ)) Іосіф Бенцыянавіч Сіманоўскі. 
Менавіта ён унёс неацэнны ўклад у бібліятэчнае будаўніцтва Бе
ларуси сфарміраваў падмурак кафедры, быў першым яе выклад- 
чыкам [1]. Іосіф Бенцыянавіч не толькі меў вялікі аўтарытэт у 
бібліятэчным свеце, але і валодаў цудоўнымі арганізатарскімі 
здольнасцямі. Ён сфарміраваў першы штат кафедры: запрасіў вы- 
кладчыкаў з бібліятэчных інстытутаў Масквы і Ленінграда (дацэн- 
таў Л.А. Левіна, А.А. Громаву, старшага выкладчыка М.А. Дзіч- 
коўскую), вопытных практыкаў -  супрацоўнікаў Дзяржаўнай 
бібліятэкі БССР (Н.Б. Ватацы, Н.В. Каляду, М.І. М асенжнік,
А.П. Дземчанкаву) [2].

Калектыў штатных выкладчыкаў складаўся паступова, і ўжо ў 
1949-1950 гг. на кафедры працавалі 3 штатныя выкладчыкі і 
4 сумяшчальнікі.

180

РЕ
ПО
ЗИ
ТО
РИ
Й БГ

УК
И



Станоўчую ролю ў першапачатковым станаўленні кафедры 
выканалі вопытныя старшыя выкладчыкі, якія затым шмат гадоў 
працавалі ў бібліятэчнай адукацыі: К.С. Верабей (1948-1968 гг.), 
К.Г. М аўрычава (1949-1969 гг.), Н.М. Калоска (1960-1981 гг.)! 
В.П. Буракова-Іванова (1954—1979 гг.). Гэта яны распрацоўвалі і 
чыталі першыя спецыяльныя дысцыпліны «Бібліятэчныя катало- 
гі» (К.С. Верабей), «Работа з чытачамі» (К.Г. М аўрычава), «Гісто- 
рыя бібліятэчнай справы» (Н.М. Калоска).

Другім загадчыкам кафедры (з 1952 г.) стаў бібліёграф дацэнт 
М.Ц. Талкачоў, які ўзначальваў яе да 1961 г. Адзнакай гэтага часу 
стала навуковая дзейнасць кафедры. К.С. М аўрычава даследавала 
тэорыю і методыку чытацкіх інтарэсаў, В.П. Іванова -  чытацкія 
інтарэсы моладзі, К.С. Верабей -  класіфікацыю і сістэматызацыю 
дакументаў, М.Ц. Талкачоў -  тэарэтычныя асновы бібліяграфіч- 
ных дысцыплін.

Першыя публікацыі выкладчыкаў знайшлі адлюстраванне на 
старонках часопіса «Бібліятэкар» (1957, 1959, 1961 гг.), у «Вучо- 
ных запісках» М інскага педагагічнага інстытута (1957 г.), у матэ- 
рыялах розных навуковых і навукова-практычных канферэнцый.

Між тым, развіццё бібліятэчнай справы ў Беларусі патраба- 
вала далепшага павышэння ўзроўню прафесійнай падрыхтоўкі 
студэнтаў. Кіраўніцтвам інстытута было вырашана стварыць на 
базе кафедры бібліятэказнаўства дзве спецыяльныя кафедры, а 
менавіта -  вылучыць з яе кафедру бібліяграфіі (загадчыкам новай 
кафедры стаў М.Ц. Талкачоў).

3 гэтай падзеі пачаўся новы этап развіцця бібліятэчнага фа- 
культэта і кафедры бібліятэказнаўства [3], які характарызаваўся 
папаўненнем яе кадрамі з вучонымі ступенямі і далейшым развіц- 
цём навукова-даследчап дзейнасці. З ’явілася магчымасць падрых- 
тоўкі высокакваліфікаваных выкладчыкаў праз мэтавую аспіран- 
туру інстытутаў культуры Масквы і Ленінграда.

Першым выкладчыкам, які скончыў мэтавую аспірантуру 
М аскоўскага інстытута культуры і абараніў кандыдацкую дысер- 
тацыю па спецыяльнасці «бібліятэказнаўства» (1967 г.), стала 
М .I. Пакала. Яе шматгадовая педагагічная дзейнасць на кафедры 
(1958-1992 гг.) і актыўныя даследчыя намаганні далі добры вынік: 
былі распрацаваны першыя вучэбныя праграмы па дысцыплінах 
«Бібліятэчныя фонды» і «Гісторыя бібліятэчнай справы ў БССР» і 
выдадзены аднайменныя падручнікі для студэнтаў [4].

Імпульсам да навукова-даследчай дзейнасці кафедры з'явілася 
магчымасць публікацыі матэрыялаў у прафесійным навуковым 
зборніку «Пытанні бібліятэказнаўства і бібліяграфазнаўства» (за- 
снаваны ў 1972 г. па ініцыятыве М.Ц. Талкачова).

Наибольшую актыўнасць у галіне НДР праяўлялі выкладчыкі, 
якія прыйшлі на кафедру з вялікім практычным вопытам, 
В.А. Дукель, І.П. Емец, Т.Ц. Латоціна-Князева, А.Ф. Галуза, 
Р.А. Ролева, Р.А. Кучур.

Вывучаліся амаль усе аспекты бібліятэчнай справы, але асаб- 
лівая ўвага надавалася гісторыі. Н.М. Калоска даследавала гіста- 
рычны перыяд 1917—1937 гг. і абараніла кандыдацкую дысерта- 
цыю [5]. Амаль гэты ж перыяд вывучала 1.П. Емец і абараніла 
кандыдацкую дысертацыю «Роля бібліятэк БССР у сацыялістыч- 
ным будаўніцтве, 1926—1937 гг.» [6]. Т.Ц. Латоціна-Князева дасле
давала дзейнасць бібліятэк у 1959-1966 гг. і абараніла кандыдац
кую дысертацыю па гісторыі бібліятэчнай справы [7].

А.Ф. Галуза, I.П. Емец, Н.М. Калоска прымалі актыўны ўдзел 
у выданні першага манументальнага даведніка «Бібліятэчная 
справа ў БССР: дакументы і матэрыялы, 1918-1941 гг.», выпу- 
шчанага выдавецтвам «Вышэйшая школа» ў 1978 г. У другім да- 
всдніку «Бібліятэчная справа ў БССР: дакументы і матэрыялы, 
1941-1958 гг.», апублікаваным у 1984 г., непаерэдны ўдзел пры- 
мала М.1. Пакала. Адначасова рабіліся першыя крокі па даследа- 
ванні педагагічных асноў бібліятэчнага абслугоўвання чытачоў. 
В.А. Дукель абараніла кандыдацкую дысертацыю «Педагагічныя 
асновы ўплыву адкрытага доступу да фондаў бібліятэк на фармі- 
раванне чытацкіх інтарэсаў» [8].

Узначальваў кафедру ў гэты перыяд кандыдат гістарычных 
навук, дацэнт В.Ф. Якіменка, які быў залічаны ў штат кафедры па 
выніках усесаюзнага конкурсу сярод кандыдатаў навук і дацэнтаў 
у 1973 г.

Такім чынам, напрыканцы другога этапу развіцця кафедры 
значна ўзрос яе навуковы патэнцыял, з ’явіліся метадычныя рас- 
працоўкі, тэарэтычны матэрыял краязнаўчага характару, што 
спрыяла павышэнню якасці выкладання спецыяльных дысцыплін.

У гэты ж перыяд змястоўна мяняецца падрыхтоўка спецыяліс- 
таў: з універсальнай, разлічанай у асноўным на патрэбы публіч- 
ных бібліятэк, яна становіцца спецыялізаванай. За кафедрай зама-

182

РЕ
ПО
ЗИ
ТО
РИ
Й БГ

УК
И



цоўваецца падрыхтоўка бібліятэкараў па спецыялізацыях «маса- 
выя і навуковыя бібліятэкі» і «дзіцячыя і школьныя бібліятэкі».

Трэці этап развіцця кафедры звязаны з адкрыццём у 1975 г. 
М інскага інстытута культуры (цяпер Беларускі дзяржаўны універ- 
сітэт культуры і мастацтваў). Кафедра набывае новы статус. Яна 
становіцца на факультэце вядучай і цесна супрацоўнічае з новымі 
кафедрамі — тэхнічнай літаратуры і інфарматыкі, дзіцячай літара- 
туры і бібліятэчнай работы з дзецьмі. На кафедру прыходзяць 
маладыя выкладчыкі У.А. Акуліч, J1.A. Дзямешка, Н.У. Ю ш ен ко
ва, Н.А. Ляйко, С.А. Паўлава, Р.С. Матульскі, Н.В. Алянюк. Усе 
яны паспяхова абараняюць дысертацыі ў аспірантурах Маскоўска- 
га і Ленінградскага інстытутаў культуры, М інскага педагагічнага 
інстытута. Працэнт выкладчыкаў з навуковымі ступенямі і зван
иям! дасягнуў 60. Гэта дала магчымасць больш глыбока распра- 
цоўваць праблемы бібліятэказнаўства, стымуляваць навукова-да- 
следчую работу студэнтаў. Яскрава акрэсліліся прадметна-мета- 
дычныя камісіі.

Гісторыю бібліятэчнай справы даследуюць кандыдаты гіста- 
рычных навук У.А. Акуліч, І.П. Емец, В.Ф. Якіменка. Пытанні 
чытачазнаўства знаходзяць адлюстраванне ў даследаваннях кан- 
дыдатаў філалагічных навук Л.І. Пятровічавай, С.А. Паўлавай. 
Праблемы арганізацыі бібліятэчнай справы вывучаюцца выклад- 
чыкамі І.М. Стрыжонак, Т.І. Чаплыгінай, Г.П. Сёмінай; праблемы 
каталагізацыі -  кандыдатам педагагічных навук Л.І. Казлоўскай, 
кандыдатам гістарычных навук Н.А. Ляйко, выкладчыкам А.1. Фя- 
дорынай; праблемы абслугоўвання чытачоў бібліятэк -  кандыда
там! педагагічных навук Н.У. Клімянковай, Л.А. Дзямешка,
В.А. Дукель.

Пашыраецца дыяпазон навуковых прац, выдаюцца манагра- 
фіі, падручнікі, вучэбныя дапаможнікі.

Распрацоўваюцца метадычныя матэрыялы і здзяйсняюцца 
комплексныя даследаванні кафедры, вынікі якіх падводзяцца па 
пяцігодках: «Развіццё бібліятэчнай справы ў Беларусі» (1981- 
1985 гг.); «Бібліятэчнае абслугоўванне насельніцтва БССР» (1986— 
1990 гг.); «Кніга і чытанне ў сістэме міжнацыянальных стасункаў» 
(1991-1995 гг.); «Бібліятэчная справа ў Беларусі: гісторыя і сучас- 
насць» (1996-2000 гг.); «Ф арміраванне і выкарыстанне інфарма- 
цыйных рэсурсаў бібліятэк Рэспублікі Беларусь і іх кадравага

патэнцыялу: гісторыя, сучаснасць» (2001—2005 гг.). Навуковым 
кіраўніком комплексных тэм прызначана дацэнт JI.A. Дзямешка.

На працягу 1970-90-х гг. выходзяць з друку манаграфіі: «Са- 
вецкі рабочы-чытач» (Л.І. Пятровічава, 1978 г.), «Савецкі селянін- 
чытач» (Л.І. Пятровічава, 1981 г.), «Інтэрнацыянальнае выхаванне 
моладзі» (Л.А. Дзямешка, 1984 г.), «Роля бібліятэкі ПТУ у прафе- 
сійным і духоўным станаўленні маладых рабочых» (Н.У. Клімян- 
кова, 1990 г.); дэпаніраваны манаграфічны зборнік «Бібліятэчная 
справа ў Беларускай ССР» (У .А. Акуліч, Л.А. Дзямешка, 1987 г.), 
кафедральная манаграфія «Бібліятэчная справа ў Рэспубліцы Бе
ларусь: здабыткі і перспектывы» (2001 г.). У 1999 г. выйшла ка- 
лектыўная манаграфія «Дзейнасць устаноў культуры па мінімі- 
зацыі наступстваў Чарнобыльскай трагедыі» (у сааўтарах — 
У.А. Акуліч, С.А. Паўлава).

Можна сцвярджаць, што гэта быў сапраўдны росквіт наву- 
кова-даследчай работы кафедры.

Кафедра са дня свайго заснавання працуе над удасканаленнем 
вучэбнай дзейнасці. Кожныя пяць гадоў удакладняюцца вучэбныя 
планы. Гэта цяжкі і прадуктыўны пошук. Некаторыя курсы цал- 
кам змяніліся ў адпаведнасці з патрабаваннямі часу.

Напрыканцы трэцяга этапу развіцця кафедра забяспечвала 
выкладанне курсаў: «Бібліятэказнаўства: тэорыя», «Бібліятэка- 
знаўства: гісторыя», «Каталагізацыя дакументаў», «Бібліятэчныя 
фонды», «Бібліятэчна-бібліяграфічнае краязнаўства», «Абслугоў- 
ванне чытачоў», «Бібліятэчна-інфармацыйны маркетынг», «Біб- 
ліятэчна-інфармацыйны менеджмент» і інш.

Кафедра курыравала падрыхтоўку студэнтаў па спецыяліза- 
цыях: «публічныя бібліятэкі», «дзіцячыя і школьныя бібліятэкі», 
«бібліятэказнаўства і бібліяграфія, беларуская мова і літаратура», 
«менеджмент і маркетынг бібліятэчнай справы». Асаблівая ўвага 
надавалася падрыхтоўцы бібліятэкараў для публічных, дзіцячых і 
школьных бібліятэк, патрабаванні да якіх значна ўзраслі. Гэтым 
патрабаванням павінны былі адпавядаць уведзеныя новыя дыс- 
цыпліны: «Фарміраванне фондаў і арганізацыя каталогаў у пуб- 
лічных бібліятэках», «Фарміраванне інфармацыйнай культуры 
асобы», «АБІС публічных бібліятэк», «Чытачазнаўства», «Біблія- 
тэка і вольны час», «Бібліятэчныя зносіны», «Бібліятэрапія», 
«Паблік рылэйшнз у бібліятэцы», «Публічная бібліятэка -  асяро-

184

РЕ
ПО
ЗИ
ТО
РИ
Й БГ

УК
И



дак нацыянальнай культуры», «Інфармацыйна-бібліяграфічная 
дзейнасць публічнай бібліятэкі» і інш.

Для спецыялізацыі «дзіцячыя і школьныя бібліятэкі» выкла- 
даліся дысцыпліны: «Дзіцячае чытачазнаўства і асаблівасці абслу- 
гоўвання дзяцей», «Псіхалогія дзіцячага чытання», «Сусветная 
літаратура для дзяцсй і юнацтва», «Беларуская літаратура для 
дзяцей», «Навукова-пазнавальная літаратура для дзяцей», «Арга- 
нізацыя і кіраванне работай школьнай бібліятэкі», «Фарміраванне 
фондаў і арганізацыя каталогаў у дзіцячых і школьных бібліятэ- 
ках», «Бібліяграфія літаратуры для дзяцей і юнацтва», «Фарміра- 
ванне інфармацыйнай культуры асобы», «М ультымедыя ў дзіця- 
чых бібліятэках» і інш.

Калі падрыхтоўка кадраў па спецыялізацыях «публічныя біб- 
ліятэкі» і «дзіцячыя і школьныя бібліятэкі» з ’яўлялася традыцый- 
най для кафедры, то падрыхтоўку студэнтаў па спецыялізацыі «мар- 
кетынг бібліятэчнай справы» кафедра стала ажыццяўляць з 1994 г.

Студэнты гэтай спецыялізацыі рыхтуюцца да выканання 
функцый менеджэра ў органах кіравання бібліятэчнай справай, да 
працы на кіруючых пасадах у бібліятэках розных тыпаў, да 
кіравання рознымі службамі і структурнымі падраздзяленнямі 
бібліятэчных устаноў і іншых арганізацый сістэмы дакументных 
камунікацый, да працы ў адцзелах маркетынгу і рэкламы.

Спецыялізацыя «бібліятэказнаўства, бібліяграфія і беларуская 
мова і літаратура» з прысваеннем дадатковай кваліфікацыі «вы- 
кладчык беларускай мовы і літаратуры» была вынаходніцтвам і 
здабыткам дацэнта кафедры Н.А. Ляйко. Падрыхтоўка па ёй 
паспяхова вядзецца з 1994г. Спецыялісты працуюць у публічных 
і школьных бібліятэках, часам спалучаюць працу ў бібліятэцы з 
работай у якасці настаўніка ў школе.

На трэцім этапе развіцця кафедры шмат увагі ўдзялялася пад- 
рыхтоўцы вучэбна-метадычных матэрыялаў: выдадзены вучэбныя 
дапаможнікі «Бібліятэчнае абслугоўванне» (Л.А. Дзямешка, Н.У. Клі- 
мянкова, С.А. Паўлава), «Бібліятэказнаўства: тэорыя бібліятэчнай 
справы» (Р.С. М атульскі), «Бібліятэчныя каталогі» (Н.А. Ляйко, 
Л.І. Казлоўская, Р.А. Ролева), «Бібліятэка і вольны час» (Л.А. Д зя
мешка), «Табліцы для дзіцячых і школьных бібліятэк: бібліятэчна- 
бібліяграфічная класіфікацыя» (Н.А. Ляйко, А.І. Фядорына), хрэ- 
стаматыя «Заканадаўчыя, рэгламентуючыя і статыстычныя матэ-

рыялы па бібліятэчнай справе» (Р.С. М атульскі), даведнік «Біб- 
ліятэчная справа ў Рэспубліцы Беларусь» (Р.С. Матульскі).

Кафедра заклю чила дагаворы і наладзіла цеснае супрацоў- 
ніцтва з замежжам: з Сафійскім і Вяліка-Тырнаўскім універсітэ- 
тамі (Балгарыя), Варшаўскім і Ягелонскім унівсрсітэтамі (Поль- 
шча), Вышэйшай школай бібліятэчнай і інфармацыйнай справы ў 
Ш тутгарце (Германія), Дагестанскім універсітэтам, ВНУ Нідэр- 
ландаў. Вынікам супрацоўніцтва з'яўляецца выязная практыка 
студэнтаў у гэтых краінах; стажыроўкі выкладчыкаў у бібліятэках 
і ВНУ замежжа; сумесныя міжнародныя канферэнцыі па прабле- 
мах агульных даследаванняў («Польская кніга і чытач на Бела- 
русі», «Беларуская кніга і чытач у Полынчы»); правядзенне лек- 
цый ва унівсрсітэтах замежных краін; шматлікія публікацыі ў 
замежным друку.

Трэці этап развіцця кафедры, як бачым, характарызусцца па- 
шырэннем сферы навукова-даследчых, вучэбна-метадычных інта- 
рэсаў і пэўнымі дасягненнямі. Вось некаторыя напрацоўкі:

-  створана сістэма і алгарытм вывучэння курсаў «Сусветная 
гісторыя бібліятэчнай справы», «Бібліятэчны фандрэйзінг» (да- 
цэнт У.А. Акуліч);

-  распрацавана тэрміналогія ў галіне бібліятэчнай справы, 
якая адлюстравана ў тэрміналагічных, перакладных і тлумачаль- 
ных слоўніках (прафесар J1.A. Дзямешка);

-  удакладнена заканадаўчая база бібліятэчнай справы (дацэнт 
Р.С. Матульскі);

-  пад кіраўніцтвам выкладчыкаў кафедры абаронены 4 кан- 
дыдацкія дысертацыі (навуковыя кіраўнікі -  Л.А. Дзямешка, 
Н.У. Клімянкова, Н.А. Ляйко);

-  распрацавана методыка выкарыстання ў вучэбным працэсе 
прэзентацыйных матэрыялаў, падрыхтаваных з дапамогай прагра- 
мы Microsoft PowerPoint (дацэнт С .А. Паўлава);

-  абаронена першая доктарская дысертацыя «Бібліятэка як 
сацыяльны інстытут: тэарэтыка-метадалагічны аспект» (дацэнт 
Р.С. Матульскі);

-  падрыхтавана аснова для адкрыцця пры універсітэце фа- 
культэта перападрыхтоўкі і павышэння кваліфікацыі кадраў (яго 
першы дэкан -  дацэнт Н.В. Алянюк).

Чацвёрты этап развіцця кафедры пачаўся ў 2003 г. у сувязі з 
рэарганізацыяй факультэта. Кафедра бібліятэказнаўства была пс- 
райменавана ў кафедру менеджменту інфармацынна-дакументнай 
сферы. Ею загадвае кандидат педагагічных навук, дацэнт
С.В. Зыгмантовіч; працуюць 9 выкладчыкаў, у тым ліку 1 прафе- 
сар, 7 дацэнтаў, 1 старшы выкладчык і 1 выкладчык. Пасля за- 
канчэння аспірантуры БДУ культуры і мастацтваў на кафедру 
прыйшлі маладыя выкладчыкі Н.Я. Петушка, Ю.М. Галкоўская 
(М акушынская), Ю.А. Пераверзева. Як сумяшчальнікі на кафедры 
працуюць дырэктар НББ, доктар педагагічных навук, прафесар 
Р.С. Матульскі, вучоны сакратар НББ А.А. Капырына, вучоны 
сакратар БелДІПК, кандыдат педагагічных навук, дацэнт JT.I. Ра- 
кавецкая і інш. Кафедра мае высокі навуковы цэнз: 66% выклад- 
чыкаў з вучонымі ступенямі і званнямі.

Набыццё кафедрай такой назвы і статуса з ’явілася адэкватнай 
рэакцыяй на новую сацыяльна-культурную парадыгму развіцця 
бібліятэчнай справы, на бягучыя патрэбнасці айчыннай бібліятэч- 
най практыкі, звязаныя з неабходнасцю грунтоўнай падрыхтоўкі 
спецыялістаў у сферы менеджменту бібліятэчнай справы. Сёння 
для работы ў бібліятэках ад іх патрабуецца больш шырокае ба- 
чанне галіновых праблем, удзел у развіцці грамадскіх сувязей 
бібліятэк, праектнай, прадпрымальніцкай дзейнасці, прыцягненні 
пазабюджэтных сродкаў; валоданне тэхнічнымі, сацыяльна-экана- 
мічнымі, сацыяльна-псіхалагічнымі і педагагічнымі ведамі, навы
кам! і ўменнямі працаваць у калектыве. Увядзенне ў агульнарэс- 
публіканскі класіфікатар спецыяльнасцяў і спецыялізацый пад- 
рыхтоўкі спецыялістаў з вышэйшай адукацыяй накірунку «мене
джмент» па спецыяльнасці «бібліятэказнаўства і бібліяграфія» і 
адпаведна прысваенне частцы выпускнікоў факультэта кваліфіка- 
цыі «бібліятэкар-бібліёграф, менеджэр» зрабіла аб ’ектыўна неаб- 
ходнымі не толькі арганізацыйныя змены, але і перагляд канцэп- 
туальных падыходаў да зместу выкладання.

Выкладчыкамі распрацавана сістэмная канцэпцыя базавай 
упраўленчай падрыхтоўкі студэнтаў адпаведнай кваліфікацыі з 
уключэннем цыкла інавацыйных курсаў; прадугледжаны спецы- 
яльныя курсы (дысцыпліны спецыялізацыі). Ф ундаментальная ча- 
стка гірофільнай упраўленчай падрыхтоўкі рэалізуецца праз вы- 
кладанне такіх дысцыплін, як «Бібліятэчна-інфармацыйны ме-

неджмент», «Бібліятэчна-інфармацыйны маркетынг», «Інфарма- 
цыйны рынак». Студэнты таксама атрымліваюць веды па «Тэхна- 
лагічнаму бібліятэчнаму менеджменту», «Інавацыйнаму біблія- 
тэчнаму менеджменту», «Ф інанеава-эканамічнай дзейнасці біблія- 
тэк», «Прававому забеспячэнню дзейнасці бібліятэк», «Бібліятэч- 
най етатыстыцы», «Бібліятэчнаму фандрэйзінгу», «Паблік-ры- 
лэйшнз і бібліятэчнай рэкламе», «Псіхалогіі кіравання», «Кіра- 
ванню персаналам бібліятэкі» і інш.

Акрамя таго, кафедра з ’яўляецца выпуекаючай для шэрага 
спецыялізацый: «маркетынг бібліятэчнай справы», «бібліятэчнае 
абслугоўванне дзяцей і юнацтва», «культурна-дасугавая дзей- 
насць бібліятэк», «кнігазнаўства і менеджмент кніжнага гандлю». 
Студэнтам выкладаюцца дысцыпліны спецыялізацый, якія маюць 
апрабаваную вучэбна-метадычную дакументацыю і адаптаваныя 
дыдактычныя распрацоўкі.

Выкладчыкі кафедры шмат увагі надаюць вучэбна-метадыч- 
наму забеспячэнню навучальнага працэсу, распрацоўцы і ўкара- 
ненню ў вучэбны працэс новых педагагічных і інфармацыйных 
тэхналогій. Выдадзены шэраг вучэбных дапаможнікаў, якім п р и 
своены грыф М іністэрства адукацыі: «Арганізацыя і тэхналогія 
бібліяграфічнай дзейнасці» (дацэнт С.В. Зыгмантовіч), «Абслу- 
гоўванне карыстальнікаў бібліятэк» (прафесар J1.A. Дзямешка, 
дацэнт С.А. Паўлава,), «Кіраванне бібліяграфічнай дзейнасцю  біб- 
ліятэкі» (дацэнт С.В. Зыгмантовіч); падрыхтаваны да выдання 
вучэбны дапаможнік «Тэхналагічны бібліятэчны менеджмент» 
(дацэнт Л .I. Ракавсцкая). Вялікая работа праведзена па падрых- 
тоўцы тыпавых вучэбных праграм, тэкстаў лекцый, вучэбна- 
метадычных комплексаў для электроннай бібліятэкі універсітэта. 
Сярод інавацыйных педагагічных тэхналогій -  праектная і праб- 
лемна-сітуацыйная методыкі выкладання спецыяльных дысцып- 
лін і арганізацыі самастойнай работы студэнтаў; насычэнне вучэб- 
нага працэсу практыка-арыентаванымі тэхналогіямі і заданнямі; 
выкарыстанне такіх актыўных форм, як ролевыя і дзелавыя гульні, 
трэнінгі, вырашэнне вытворчых сітуацый; дыялогава-дыскусійныя 
метады; падрыхтоўка мэтанакіраваных мерапрыемстваў; метад 
«кейсаў», індывідуальныя заданні; рэйтынгавы кантроль вынікаў 
вучэбна-пазнавальнай дзейнасці студэнтаў, выкарыстанне тэстаў, 
прэзентацыйных матэрыялаў і інш.

Значна пашырыць кола нацыянальных выданняў па бібліятэч- 
най справе і запоўніць істотны прабел у вучэбных і мстадычных 
матэрыялах беларусазнаўчай тэматыкі, падрыхтаваных для спе- 
цыялістаў бібліятэчна-інфармацыйнай сферы, мае на мэце ўдзел 
выкладчыкаў і аспірантаў кафедры ў праекце «Практыкам біблія- 
тэчнай справы», які рэалізуе выдавецтва «Новое знание». У адпа- 
веднасці з гэтым праектам два навукова-практычныя дапаможні- 
кі -  «Прававое забеспячэнне дзейнасці бібліятэк Рэспублікі Бела
русь» (аўтар -  выкладчык Ю.М. Галкоўская) і «Фарміраванне 
кадравых рэсурсаў бібліятэк у новым інфармацыйным асяроддзі» 
(аўтар -  аспірантка І.Б. Стралкова) -  знаходзяцца ў друку; 5 дапа- 
можнікаў рыхтуюцца да выдання. Сярод апошніх: «Падрыхтоўка 
бібліягра-фічнай прадукцыі бібліятэкамі» (дацэнт С.В. Зыгманто- 
віч), «М енеджмент школьнай бібліятэкі» (прафесар JI.A. Дзямеш- 
ка), «Бібліятэчны фандрэйзінг» (старшы выкладчык Ю.А. Пера- 
верзева), «Бібліятэчныя зносіны» (дацэнт Н.У. Клімянкова), «Біб- 
ліятэчная сацыяномія» (дацэнт Н.Я. Петушка), «Бібліятэка і экало- 
гія: пытанні выхавання падлеткаў» (аспірантка В.А. Какшынская).

Гэтыя прыклады яскрава сведчаць не толькі аб ролі выклад- 
чыкаў кафедры ў забеспячэнні вучэбнага працэсу, але і аб іх 
укладзе ў развіццё айчыннага бібліятэказнаўства і бібліяграфа- 
знаўства, аб інтэграцыйных працэсах у навуковай, вучэбнай і 
практычнай дзейнасці.

Кафедра і на новым этапе развіцця працягвае распрацоўку 
комплексных навукова-даследчых тэм. У 2006 г. паспяхова завер- 
шана міжкафедральная тэма «Ф арміраванне і выкарыстанне ін- 
фармацыйных рэсурсаў бібліятэк Рэспублікі Беларусь і іх кадрава- 
га патэнцыялу: гісторыя і сучаснасць» (2001-2005 гг.), па выніках 
якой у БелІСА задэпанавана калсктыўная манаграфія. Сярод да- 
следчых тэм -  прадастаўленне інфармацыйных рэсурсаў карыс- 
тальнікам бібліятэк, падрыхтоўка кадраў, фарміраванне сістэмы 
бесперапыннай адукацыі бібліятэчных кадраў; вывучэнне біблія- 
тэчнай прафесіі, сацыяльнай ролі бібліятэкара ў грамадстве; псі- 
холага-педагагічныя аспекты ўзаемадзеяння бібліятэкара з чыта- 
чом; інфармацыйныя рэсурсы для дзяцей у бібліятэках Беларусі і 
іх кадравы патэнцыял.

У сакавіку 2006 г. на Савеце універсітэта зацверджана чарго- 
вая кафедральная тэма «Сацыяльна-педагагічныя аспекты дзей-

насці бібліятэк Беларусі і іх кадравае забеспячэнне». У  складзе 
выканаўцаў тэмы -  члены кафедры, аспіранты, магістранты, суіс- 
кальнікі, студэнты. Апрабацыя вынікаў работы адбываецца шля
хам публікацыі навуковых і навукова-метадычных артыкулаў, 
удзелу ў міжнародных, рэспубліканскіх і іншых навуковых і наву
кова-метадычных канферэнцыях. Толькі за два гады працы над 
т'ш ай у айчынным і замежным друку апублікавана 57 артыкулаў. 
Члены кафедры прынялі ўдзел у 20 навуковых і навукова-мета
дычных канферэнцыях, семінарах, круглых сталах (70 дакладаў).

На даны момант у планах кафедры комплексная распрацоўка 
пытанняў бібліятэчнай педагогікі, фарміраванне навуковай школы 
ў межах гэтага напрамку, падрыхтоўка вучэбных, практычных вы- 
данняў як для студэнтаў, так і для бібліятэчных спецыялістаў краіны.

Уклад у развіццё галіновай навукі кафедра ўносіць і шляхам 
падрыхтоўкі навуковых кадраў -  магістрантаў і аспірантаў. 3 
2003 г. падрыхтавана 14 магістраў, у аспірантуры навучаюцца 5 
аспірантаў і 1 суіскальнік. Тэматыка навуковых даследаванняў 
магістрантаў і аспірантаў звязана з актуальнымі праблемамі: фар- 
міраваннем кадравага патэнцыялу бібліятэк ВНУ краіны (аспі- 
рантка І.Б. Стралкова), адаптацыяй маладых спецыялістаў да ра
боты ў бібліятэках (суіскальнік І.В. Юрык), фарміраваннем каму- 
нікатыўнай кампетэнтнасці бібліятэкараў (аспірантка Л.І. Ману- 
кян), экалагічным выхаваннем чытачоў-падлеткаў (аспірантка 
В.А. Какшынская), падрыхтоўкай і выкарыстаннем біябібліягра- 
фічнай інфармацыі (аспірантка А.Ю. Казленка), работай бібліятэк 
па развіцці чытацкай дзейнасці падлеткаў (аспірантка I. Маро- 
зава), работай ПЦПІ па фарміраванні прававой культуры насель- 
ніцтва (магістрантка I. Чупракова) і інш.

Ш мат увагі надаецца фарміраванню навыкаў навуковай рабо
ты ў студэнтаў: навуковай працай ахоплена болып за 130 студэн- 
таў дзённай і завочнай форм навучання, штогод студэнты прад- 
стаўляюць каля 30 дакладаў на студэнцкія навуковыя канферэн- 
цыі універсітэта і іншых навучальных устаноў краіны. Аб эфек- 
тыўнасці гэтай работы сведчаць вынікі штогадовага Рэспублікан- 
скага конкурсу навуковых работ студэнтаў, на які за апошнія 5 
гадоў было прадстаўлена 50 работ, з іх 15 (30%) атрымалі дыплом 
1 катэгорыі, астатнія -  дыпломы II і III катэгорый.

Выкладчыкі кафедры актыўна супрацоўнічаюць з бібліятэкамі 
розных тыпаў. Супрацоўніцтва заснавана на ўзаемнан зацікаўле- 
насці ў падрыхтоўцы высокакваліфікаваных спецыялістаў біблія- 
тэчнай справы, развіцці айчыннай навукі. Супрацоўніцтва распаў- 
сюджваецца як на вучэбны працэс, так і на павышэнне кваліфіка- 
цыі бібліятэчных кадраў, удзел у рабоце грамадскіх прафесійных 
аб ’яднанняў, рэцэнзаванне работ, падрыхтаваных супрацоўнікамі 
бібліятэк, і інш.

Практыка-арыентаваны характар падрыхтоўкі будучых спе- 
цыялістаў бібліятэчнай справы рэалізуецца шляхам правядзення 
заняткаў на базе вядучых бібліятэк, праходжання студэнтамі 
вытворчай і пераддыпломнай практыкі ў бібліятэках, выканання 
курсавых, дыпломных работ, а таксама падрыхтоўкі рэкламных 
матэрыялаў, бібліятэчных праектаў па заказах бібліятэк. Вопыт і 
вынікі такой работы знаходзяць адлюстраванне ў спецыяльным 
галіновым друку [9]. Больш мэтанакіраваны і сістэматычны ха
рактар такія сувязі атрымліваюць у межах вучэбна-навукова- 
вытворчых комплексаў, якія ствараюцца на факультэце сумесна 
кафедрамі і вядучымі бібліятэкамі. Такая работа на падставе 
распрацаванага і зацверджанага на факультэце «Палажэння аб ву- 
чэбна-навукова-вытворчым комплексе» актыўна вядзецца з біблія- 
тэкай БДУ культуры і мастацтваў; у перспектывс -  заключэнне 
дамовы з Цэнтральнай гарадской дзіцячай бібліятэкай імя М. Аст- 
роўскага. Рэалізацыя гэтых праектаў стасуецца з палажэннямі 
Дзяржаўнай праграмы развіцця вышэйшай адукацыі на 2008- 
2012 гг. і на перспектыву да 2015 г.

Пастаянны ўдзел у правядзенні заняткаў на курсах павышэння 
кваліфікацыі супрацоўнікаў вузаўскіх бібліятэк, школьных біб- 
ліятэкараў і метадыстаў, спецыялістаў бібліятэк АПК прымаюць 
прадстаўнікі кафедры С.В. Зыгмантовіч, JI.А. Дзямешка, В.М. Бі- 
геза, Н.У. Клімянкова, Н.Я. Петушка і інш.

Цікавая і карысная работа праводзіцца дацэнтам кафедры 
У.А. Акулічам (старшыня камітэта па інфармацыйнай культуры 
Беларускай бібліятэчнай асацыяцыі) у выглядзе конкурсаў, пры- 
свечаных рабоце бібліятэк краіны па фарміраванні інфармацый- 
най культуры карыстальнікаў [10]. У 2007 г. у конкурсе актыўны 
ўдзел прыняла 151 бібліятэка і 37 студэнтаў ФІДК і ФЗН. 4 сту- 
дэнты сталі пераможцамі. Па выніках конкурсу на кафедры сфар- 
міравана база даных мультымедыйных прадуктаў «Фарміраванне

інфармацыйнай культуры школьнікаў», якую актыўна выкарыс- 
тоўваюць бібліятэкары ўсёй рэспублікі. 3 мэтай павышэння пра- 
фесійных кампетэнцый бібліятэчных спецыялістаў па фарміра- 
ванні інфармацыйнай культуры карыстальнікаў бібліятэк штогод 
праводзіцца «Ш кола інфармацыйнай культуры» [11].

Прыведзеныя прыклады сведчаць аб шчыльным спалучэнні 
тэорыі і практыкі ў вучэбным працэсе і навукова-даследчай ра- 
боце. М ожна падкрэсліць і вялікі выхаваўчы патэнцыял для 
студэнцкай моладзі, звязаны з удзелам у канкрэтных праграмах, 
праектах, падрыхтоўцы і выкананні заданняў па заяўках бібліятэк 
і іх ацэнкай з боку прадстаўнікоў бібліятэк. Гэтыя кірункі дзей- 
насці з ’яўляюцца прыярытэтнымі для развіцця кафедры.

Далейшая дзейнасць кафедры па падрыхтоўцы бібліятэчных 
кадраў звязана з неабходнасцю ўдумлівай і творчай рэалізацыі 
палажэнняў Дзяржаўнай праграмы развіцця вышэйшай адукацыі 
на 2008-2012 гг. і на перспектыву да 2015 г. Падрыхтоўка біблія- 
тэчных спецыялістаў з 2008 г. будзе ажыццяўляцца на падставе 
новых адукацыйных стандартаў, у адпаведнаеці з якімі першая 
ступень вышэйшай адукацыі прадугледжвае чатырохгадовы тэр- 
мін навучання, рэалізацыю ў працэсе навучання кампетэнтнаснага 
падыходу, накіраванага на фарміраванне ў будучых спецыялістаў 
прафесійных (вытворча-тэхнічных, сацыяльна-культурных, наву- 
кова-метадычных, навукова-даследчых, арганізацыйна-кіраўніц- 
кіх, педагагічных, інавацыйных), адукацыйных, сацыяльна-асабо- 
вых кампетэнцый. Кампетэнтнасны падыход азначае паступовую 
пераарыентацыю дамініруючай адукацыйнай парадыгмы з пера- 
важнай трансляцыі ведаў, фарміравання навыкаў на стварэнне 
ўмоў для авалодання комплексам кампетэнцый, развіцця творчага 
патэнцыялу, здольнасцей выпускніка да выжывання і ўстойлівай 
жыццядзейнасці ва ўмовах сацыяльна-палітычнай і рынкава-эка- 
намічнай шматфактарнасці, інфармацыйнай і камунікатыўнай на- 
сычанасці сучаснага грамадства. Сярод складаных пытанняў, якія 
патрэбна вырашыць прафесарска-выкладчыцкаму складу кафедры -  
абнаўленне зместу і структуры вучэбных праграм; распрацоўка 
новага пакалення вучэбна-метадычнага забеспячэння адукацый- 
нага працэсу; укараненне інавацыйных камп’ютэрных і сацыяль- 
ных тэхналогій навучання, накіраваных на павышэнне пазнаваль- 
най актыўнасці і самастойнасці студэнтаў, магістрантаў і аспіран- 
таў. Магчыма, гэта будзе ўжо наступны этап развіцця кафедры.

